
Maqolada STEAM (Technology, Engineering, Mathematics) ta’lim dasturining bu-gungi 
kundagi ahamiyati hamda uning mazmuni, xalqaro tajribalar asosida STEAM ta’limi va ularga 
qo‘yilgan talablar haqida ma’lumotlar keltirilgan.

Kalit so‘zlar. STEAM (Technology, Engineering, Mathematics) ta’lim dasturi, texnologi-
ya, injenerlik, san’at, ijodkorlik, matematika fanlari, texnolog kadrlarga bo‘lgan talab, xalqaro 
tajribalar, STEAM yondashuvni joriy etish, jamiyatning uchta talabi. 

В этом статье дана информации об образовательной программы STEAM (Technology, 
Engineering, Mathematics) и его значимое место в сегоднейщем дне, его содержание в 
международном опыте вставленные требование к ним.

Ключeвые слова. Образовательная программа STEAM (Technology, Engineering, 
Mathematics), предметы технологии, инженерия, искуство, математики, вставленные 
требование технологическим кадрам, международные опыты, внедрение STEAM под-
хода, три требование общество.

This article provides information about the educational program STEAM (Technology, En-
gineering, Mathematics) and its significant place in today's day, its content in the international 
experience inserted requirements for them.

Кеy words. STEAM educational program (Technology, Engineering, Mathematics), subjects 
of technology, engineering, art, mathematics, inserted requirement for technological personnel, 
international experiences, implementation of the STEAM approach, three requirement society.

Lola BOLIYEVA,
Chirchiq davlat pedagogika instituti
“Maktabgacha tа’lim” kafedrasi o‘qituvchisi

OLIY TА’LIMDA “STEAM” TEXNOLOGIYASIDAN 
FOYDALANISHNING DIDAKTIK IMKONIYATLARI

Bugungi kunda oliy tа’limda maktabgacha tа’lim yo‘nalishi talabalarida kons
truktiv ko‘nikmalarni shakllantirishda STEAM texnologiyasi samarali natija 
beradi. Mazkur texnologiya talabalarni innovatsion fikrlashga yo‘naltiradi. 

STEAM texnologiyasi AQShda ishlab chiqilgan bo‘lib, ko‘plab rivojlangan davlatlarda 
yuqori texnologiyalar sohasining turli yo‘nalishlari bo‘yicha yuqori malakali mutaxas-
sislarni tayyorlash muammosini hal qilishga urinishlar bo‘lmoqda. AQSh, Singapur, 
Koreya, Avstraliya, Xitoy, Buyuk Britaniya, Isroil kabi mamlakatlarda STEAM tа’limi 
sohasida davlat dasturlari amalga oshirilmoqda. Amerikaning ayrim tа’lim muassasalari 
o‘z bitiruvchilarining keyingi faoliyatini kuzatib, tabiiy fanlar, texnologiya, muhandislik 
mahorati, matematika fanlarini integratsiyalashga qaror qilishdi. Shunday qilib, STEAM 
(Science, Technique, Engineering and Math) tizimi yuzaga keldi. Keyinchalik unga 
san’at (Art) qo‘shildi, natijada STEAM texnologiyasi shakllandi. 

Annotatsiya

Ko‘pgina mamlakatlarda STEAM texnologiyasining zarurati quyidagi sabablar 
bilan tavsiflanadi:

– yaqin yillarda axborot texnologiyasi dasturchilari, muhandislar, yuqori texnologik 
ishlab chiqarish mutaxassislari va boshqa shunga o‘xshash mutaxassisliklarning keskin 
yetishmovchiligi yuzaga keladi;

– kelajakda hozir tasavvur ham qilish qiyin bo‘lgan kasblar yuzaga keladiki, ularning 
barchasi tabiiy fanlar bilan bog‘liq holda texnologiya hamda yuqori texnologik ishlab 
chiqarishga oiddir. Ayniqsa, bio va nanotexnologiya mutaxassislariga ehtiyoj ortadi;

–	  kelajak mutaxassislari har tomonlama tayyorgarlikka ega bo‘lgan va tа’limning 
turli sohalari: tabiiy fanlar, muhandislik va texnologiyadan bilimlarga ega bo‘lishlari 
talab qilinadi.

So‘nggi yillarda mamlakatimizda ham ushbu texnologiyani tа’lim jarayoniga qo‘llash 
dolzarb masalaga aylandi. Ayniqsa pedagogika oliy tа’lim muassasalarida o‘quv ja-
rayoniga ushbu texnologiyani tatbiq etish sifatli tа’limga erishishga sabab bo‘lmoqda. 
Tadqiqotimizda maktabgacha tа’lim yo‘nalishi talabalariga “Tasviriy faoliyat” o‘quv 
modulini o‘rgatishda STEAM texnologiyasidan foydalanishni maqsad qilib olganmiz. 
STEAM texnologiyasi integratsion tа’lim yo‘nalishi bo‘lib, bunda talabalar Science (tabiiy 
fanlar), Technology (texnologiya), Engineering (muhandislik, Art (san’at), Mathematics 
(matematika) fanlararo bog‘lanishlarni amaliy yondashuvga asoslangan holda o‘rganadi. 
STEAM texnologiyasi talabalarning loyihaviy o‘quv-tadqiqot faoliyatini auditoriya va 
mustaqil tа’limda amalga oshirishga imkon beradi. Texnologiyaning asosiy mohiyati 
talabalarni ilmiy-texnik ijodga jalb qilish imkoniyati bilan intellektual qobiliyatlarini rivo-
jlantirishdan iborat. Shuningdek, talabalarda amaliy ko‘nikmalarni rivojlantirish bilan 
birga ularni hamkorlikda ishlashga undaydi, kognitiv va ijodiy qobiliyat rivojlanadi.

 Maktabgacha tа’lim yo‘nalishi talabalariga tasviriy faoliyat metodikasini o‘rgatishda 
STEAM texnologiyasi sodda tarzda amalga oshirilishi mumkin. Dars jarayonida tala-
balar rasm chizish, applikatsiya yasash, origami, loy va plastilin yordamida turli xil 
faoliyatni amalga oshiradi. Ularda ushbu texnologiyani amaliyotga qo‘llash orqali man-
tiqiy, algoritmik fikrlash, konstruktiv qobiliyat rivojlanadi. Oliy tа’lim jarayonida STEAM 
tа’limi nafaqat moddiy texnik jihozlar balki, shuningdek, interaktiv texnologiyalaridan 
foydalanish imkoniyati bilan amalga oshiriladi. 

Mamlakatimiz va xorijiy psixologlarning tа’kidlashicha, intellektual qobiliyatlarni 
rivojlantirishning eng yaxshi davri 3 yoshdan 12 yoshgacha hisoblanadi. Shu boisdan 
bo‘lajak tarbiyachilar maktabgacha yoshdagi bolalarda dizaynerlik va badiiy ijodiy qo-
biliyatlarni rivojlantirishga yo‘naltirilgan usul va texnologiyalardan xabardor bo‘lishlari 
lozim. STEAM texnologiyasi bolalarda mayda qo‘l motorikasi, fazoviy tasavvur va idrokni 
rivojlantiradi. Shuningdek, turli xil robototexnika to‘plamlarini o‘rganish va qo‘llashni 
o‘z ichiga oladi. Lego konstruktorlarini dasturlash odatdagi dasturlash tillaridan farq 
qiladi. Ushbu yondashuv har bir bolaga yoshidan qat’i nazar, informatika, matematika 
va fizika bo‘yicha bilimlarni qanday qilib bir butunga birlashtirish mumkinligi to‘g‘risida 
mа’lumot berish imkoniyatini beradi. 

Zamonaviy texnologiyalar professor-o‘qituvchilarni innovatsion fikrlashga qaratilgan 
texnologiyalarini izlashga yo‘naltiradi. Bir vaqtning o‘zida boshqa fanlarni o‘rganish orqali 
talabalar muayyan muammoni hal qilishga ham erishadi. An’anaviy tа’lim dalillarga 
asoslangan bilimlarni rivojlantirsa, STEAM texnologiyasi o‘sish uchun zarur bo‘lgan 
ko‘nikmalarni moslashuvchanlikni, tanqidiy fikrlash, ijodkorlik va muloqotni rivojlantiradi 
hamda talabalar o‘rganilayotgan, bа’zan zerikarli nazariya ham amaliy xarakterga ega 

ekanligini anglab, bir vaqtning o‘zida bir nechta fanlarni informatika, fizika, texnologiya, 
muhandislik va matematikaga oid bilimlarni ham mustahkamlaydi. 

STEAM – kundalik hayotning ilmiy-tadqiqot, texnika taraqqiyoti konsepsiyalari 
bilan ta’limning integrativ yondashuvini taqozo etadi. Bunday yondashuvdan maqsad 
– ta’lim berish orqali butun dunyo taraqqiyoti va iqtisodiyotining barqaror rivojlanishini 
ta’minlashda maktab, jamoatchilikni jalb qilib, ilmiy savodxonlik, raqobatbardoshlikni 
targ‘ib qilishga qaratilgan. 

Hozirgi kunda yangiliklar, yuqori texnikaviy-texnologik innovatsiyalar, ma’lumotlar 
oqimining o‘sib borishi hayotning barcha jabhalarida to‘rtinchi texnologik inqilobni yu-
zaga keltirmoqda. Shaxsning qiziqishlari va jamiyatning talablari o‘zgarmoqda.

Ilgari mehnat darslarida qizlar faqat fartuk tikishni, o‘g‘il bolalar yog‘ochga va 
metalga ishlov berishni o‘rganishgan bo‘lsa, hozirgi kunda buning o‘zi yetarli bo‘lmay 
qoldi. Bugungi kunda butun dunyo maktab o‘quvchilarini robototexnika, modellashtirish, 
konstruksiyalashtirish, programmalashtirish, 3D-loyihalashtirish va boshqa ko‘plab 
yangiliklar qiziqtirmoqda.

Bunday qiziqishlarni amalda sinab ko‘rish uchun yanada murakkabroq bilim, 
ko‘nikma, malakalarni egallash va kompetensiyalarni shakllantirish zarur bo‘ladi. Bu 
o‘rinda nafaqat bilish va uddalay olish balki, tadqiqot olib borish va ixtiro qilish talab 
etiladi.

Xulosa qilib aytganda, STEAM texnologiyasi talabalar tomonidan tajribalar o‘tkazish, 
modellarni konstruksiyalash, musiqa va filmlarni mustaqil yaratish, o‘z g‘oyalarini amalga 
oshirish va mahsulot yaratishga keng imkoniyatlar yaratadi.

